ინფორმაცია წყალტუბოს მუნიციპალიტის ზოგიერთი სოფლის სკოლამდელი აღზრდის დაწესებულებების  აღსაზრდელებში სავარაუდო კვებითი ინტოქსიკაციის ჯგუფური შემთხვევის შესახებ

2018 წლის 20 სექტემბერს, წყალტუბოს საზოგადოებრივი ჯანდაცვის მუნიციპალურ სამსახურს, წყალტუბოს ბაღების გაერთიანების მმართველის მიერ მიწოდებული ინფორმაციის თანახმად, სოფელ ოფშკვითის, სოფელ მესხეთის და კოპიტნარის დასახლებაში საბავშო ბაღებში დაფიქსირდა სავარაუდო კვებითი ინტოქსიკაციის ჯგუფური შემთხვევა.შეტყობინება ასევე ოპერატიულად მიეწოდა დაავადებათა კონტროლის ეროვნული ცენტრის იმერეთის სამმართველოს. ეპიდკვლევის განსახორციელბლად იმერეთის სამმართველოსა და წყალტუბოს საზჯანდაცვის ცენტრის სპეციალისტებისგან შეიქმნა ორი ჯგუფი. ჩატარდა ეპიდკვლევითი სამუშაოები, ოფშკვითის, კოპიტნარის, მესხეთის და ასევე მაღლაკის ბაღებში, თუმცა ამ უკანასკნელში დაფიქსირებული არ იყო ჯგუფური შემთხვევა და მხოლოდ ერთი ოჯახიდან, და და ძმა, ჰოსპიტალიზებულ იქნენ სტაციონარში (ქუთაისი, ,,მედიქალ სითი“) დიარეით, მაღალი ტემპერატურით და ღებინებით. რაც შეეხება ოფშკვითის, კოპიტნარის და მესხეთის ტერიტორიულ ერთეულებიდან, აქტიური ეპიდკვლევით, საკარდაკარო შემოვლითა და მოსახლეობის გამოკითხვით გამოვლინდა ან გულისრევა, ან ღებინება, ან ფაღარათის ჩივილებით  50 ბავშვი, რომელთაგან ქუთაისის კლინიკებში სტაციონარულ მკურნალობაზე იმყოფებოდა 12. 20 სექტემბერს ჰოსპიტალიზებული და საკარდაკარო შემოვლისას 19 პაციენტისაგან აღებული იქნა კლინიკური ნიმუშები (რექტალური ნაცხი და ფეკალური მასა) ლაბორატორიული კვლევებისათვის. ბაქტერიოლოგიური კვლევების წინასწარი შედეგების მიხედვით 21 სექტემბრის საღამოსთვის 13 პაციენტის ნიმუშში დადასტურდა დიარეული კლინიკით მიმდინარე დაავადების გამომწვევი შიგელა (Shigella). ოფშკვითიდან აღებული 4 ნიმუშიდან 4 ვე ნიმუშში გამოვლინდა შიგელა. მესხეთის 7 პაციენტისგან აღებულ ნიმუშში, მაღლაკის და კოპიტნარის თითო პაციენტში. ლაბორატორიული კვლევები გრძელდება. 
გამომდინარე იქიდან, რომ ყველა ბაღს აქვს დამოუკიდებელი წყალმომარაგების სისტემები, დიდი ალბათობით და ეპიდკვლევის წინასწარი შედეგებით სავარაუდოა, რომ ბავშვთა დაავადების და ინფექციის გავრცელების ფაქტორი შესაძლოა იყოს ბაქტერიით დაბინძურებული საკვები პროდუქტი, რომელიც საერთოა ყველა საბავშვო ბაღისთვის.  საბავშვო ბაღებს საკვები პროდუქტები მიეწოდება ერთი და იგივე მიმწოდებლებიდან, წინასწარ შეთანხმებული გრაფიკითა და პერიოდულობით. შესაბამისად მუნიციპალიტეტის ყველა საბავშვო ბაღში საკვებადაც გამოიყენება ერთი და იგივე საკვები პროდუქტები. მეტი კონკრეტიზაციისათვის გრძელდება ბაგა-ბაღების მენიუ-განრიგისა და მიწოდების პერიოდულობის შესწავლა. 
21 სექტემბერსვე ბავშვთა ჯგუფურ დაავადებასთან დაკავშირებით ჩვენგან მიწოდებული ინფორმაციის საფუძველზე, პარალელურად კვლევაში ჩაერთო სურსათის ეროვნული სააგენტოს რეგიონული სამსახური. სე სააგენტოს რეგიონული სამსახურის წარმომადგენლების მიერ, ლაბორატორიული კვლევისთვის ბაგა-ბაღებში აღებულ იქნა მზა საკვები პროდუქტებისა და სასმელი წყლების ნიმუშები, რომლებიც გადაგზავნილია ლაბორატორიაში და კვლევის წინასწარი შედეგები მოგვეწოდება შედეგების მიღებისთანავე. 
23-24 სექტემბერს სტაციონარული  მკურნალობისათვის ქუთაისის ინფექციური პროფილის დაწესებულებებს, ,,მედიქალ სითი და ,,ლჯ და კომპანი“ მიმართა კიდევ 8 პაციენტმა. ეპიდემიოლოგის მიერ დაზუსტდა, როგორც სტაციონარულ მკურნალობაზე, ასევე ამბულატორიუ მკურნალობაზე და ბინაზე მყოფ პაციენტთა რაოდენობა. დღეის მდგომარეობით სულ აღრიცხულია 42 სტაციონარული პაციენტი, მათგან უკვე გაეწერა მდგომარეობის გაუმჯობესების შემდგომ 12, ამბულატორულად სტაციონარებს მიმართა 29 პაციენტმა, ხოლო 10 პაციენტი მკურნალობას განაგრძობს ბინაზე და არ მიუმართავთ სტაციონარისათვის. სულ ეპიდაფეთქების პერიოდში გამოვლინდა დაავადებული 81 აღსაზრდელი. 52 დაავადებულიდან აღებულ იქნა ფეკალური მასა და რექტალური ნაცხი ბაქტერიოლოგიური კვლევისთვის,  რომელთაგანაც 23 საეჭოა Shigella sonnei-ზე. გამომდინარე იქიდან, რომ ეპიდპროცესში ჩაერთო სოფლების გვიშტიბისა და გეგუთის საბავშვო ბაღებიც, CDC საქართველოს ოფისთან, თბილისის, ხონისა და სამტრედიის საზჯანდაცვის ხელმძღვანელებთან შეთანხმების თანახმად, ხვალიდან ეპიდკვლევაში წყალტუბოს საზჯანდაცვის ცენტრისთვის დახმარების აღმოსაჩენად დამატებით ჩაერთვებიან ეპიდემიოლოგები, რომელთა სამივლინებო ხარჯებს სრულად დაფარავს CDC საქართველოს ოფისი.   
იმერეთის სამმართველოსა და გადამდებ დაავადებათა დეპარატამენტის მიერ ეპიდაფეთქების კონტროლისთვის შემუშავდა რეკომენდაციები, რომლებიც გადაეგზავნათ სამედიცნო მომსახურების მიმწოდებლებს.  

